
Sláinte agus Sábháilteacht
Eanáir 2008 & Lúnasa 2011

	Fógra: Is é aidhm na leideanna seo ná chun cuidiú le scoileanna a bpolasaithe Sláinte agus Sábháilteachta féin a chur le chéile. Cé gur rinneadh gach iarracht cruinneas an eolais a chuirtear i láthair a chinntiú, tugtar comhairle do scoileanna féachaint ar imlitreacha atá suas chun dáta, ar reachtaíocht a achtaíodh le déanaí nó ar threoirlínte ó eagrais ábhartha má bhíonn ceisteanna sonracha acu faoin ábhar seo.


B’fhéidir go bhféadfadh pobal na scoile aghaidh a thabhairt ar na ceisteanna seo a leanas:

· Cad é cuspóir an pholasaí  seo?
Is ceanglas dlíthiúil é faoin Acht um Shábháilteacht, Sláinte agus Leas ag an Obair, 2005, ar gach fostóir, i gcomhar leis na fostaithe, polasaí maidir le Sláinte agus Sábháilteachta a ullmhú. Is é aidhm an Achta sin timpistí agus drochshláinte ag an obair a chosc. 

· Cad a chlúdaíonn an Ráiteas Sábháilteachta?
Ní mór ráiteas sábháilteachta a thabhairt chun críche ag féachaint do dhualgais dhaoine aonair (i.e. an Bord Bainistíochta, Fostaithe, Ionadaí Sábháilteachta etc.). Féadann scoileanna tagairt a dhéanamh don chreatlach, do ráiteas sábháilteachta atá ar fáil ón Údarás Sláinte agus Sábháilteachta. (féach Aguisín 1 thíos)  
Molann an HSA an Ráiteas Sábháilteachta a chur in iúl do na fostaithe go bliantúil, i bhformáid, ar bhealach agus i dteanga ar féidir le fostaithe é a thuiscint.
Ní mór don ráiteas:
· Guaiseacha san ionad oibre a aithint
· An riosca a bhaineann leis na guaiseacha sin a mheas
· An bealach ina gcinnteofar sábháilteacht, sláinte agus leas a shonrú
· Mionsonraí a thabhairt faoi shocruithe a rinneadh agus faoi acmhainní a soláthraíodh chun sábháilteacht, sláinte agus leas a chinntiú, lena n-áirítear réamhchúraimí dóiteáin
· An comhoibriú a éileofar ar fhostaithe maidir le ceisteanna sábháilteachta agus sláinte a shonrú
· Ainmneacha agus teidil phoist na ndaoine a bheidh freagrach as sábháilteacht agus sláinte san eagraíocht a thabhairt
· Socruithe a thabhairt maidir le comhairliúchán a dhéanamh le fostaithe faoi cheisteanna sábháilteachta agus sláinte
· Cur síos a dhéanamh ar na nósanna imeachta chun déileáil le héigeandáil
· Béim a leagan ar dhualgais fostaithe comhoibriú le cleachtais sláinte agus sábháilteacha san ionad oibre
· Bheith tugtha suas chun dáta go rialta chun cúinsí atá ag athrú a chur san áireamh
· Bheith curtha in iúl go bliantúil d’fhostaithe nó baill foirne nua 
· Ní mór do ráiteas sláinte agus sábháilteachta aon scoile an dualgas cúraim atá aici dá daltaí a shainmhíniú go soiléir
Chun tuilleadh eolais a fháil féach Lámhleabhar Bhaill an Bhoird Bhainistíochta CPSMA, 2007

· Cé ba chóir a bheith rannpháirteach i gcur le chéile an pholasaí?
· Is ar an mBord Bainistíochta atá sé Polasaí Sláinte agus Sábháilteachta a chur le chéile, mar gur dualgas é do na fostóirí uile é, foráil a dhéanamh do bhearta sláinte agus sábháilteachta.
· Tá sé de dhualgas ar an mBord Bainistíochta, faoi Alt 18 de Acht, 1989, duine inniúil nó daoine inniúla a cheapadh chun maoirseacht a dhéanamh ar chosaint ar rioscaí do shábháilteacht, sláinte agus leas ag an obair agus chun cosc a chur ar na rioscaí sin.
18 – (1) Gan dochar do ghinearáltacht alt 8, chun críche na bhforálacha bainteacha reachtúla a chomhlíonadh, ceapfaidh fostóir duine amháin inniúil nó níos mó chun feidhmeanna a shonraíonn an fostóir a dhéanamh chun rioscaí do shábháilteacht, sláinte agus leas ag an obair a chosaint agus chun cosc a chur ar na rioscaí sin .
· Ní mór don Bhord Bainistíochta comhairliúchán rialta a dhéanamh le fostaithe agus an ráiteas sábháilteachta á dhréachtú agus á thabhairt suas chun dáta acu. Molann an INTO go dtoghfadh an fhoireann duine dá gcuid féin gach bliain mar Ionadaí Sábháilteachta. 

· Cé a bheidh freagrach as an bpolasaí a chur i bhfeidhm agus as monatóireacht leanúnach a dhéanamh air? 

· An Bord Bainistíochta & fostaithe.
· Conas ar chóir é seo a láimhseáil?
· Ba chóir athbhreithniú rialta a dhéanamh ar an ráiteas i bhfianaise taithí, athruithe ar cheanglais dhlíthiúla agus athruithe oibríochtúla.
· Ba chóir don Bhord Bainistíochta iniúchadh sábháilteachta a dhéanamh gach bliain agus tuairisc a thabhairt don fhoireann faoi.  Ba chóir an scrúdú/iniúchadh sábháilteachta sin a dhéanamh níos minicí má iarrann an fhoireann nó an Bord Bainistíochta é.

· Ba chóir monatóireacht a dhéanamh ar gach taifead de thimpist nó drochshláinte chun a chinntiú gur féidir na bearta sábháilteachta a éilítear a leagan síos más gá, nuair is féidir, d’fhonn tarlúintí na dtimpistí agus na drochshláinte sin a laghdú.

Céimeanna molta le leanúint chun an polasaí/nós imeachta seo a chur le chéile:
	1. Athbhreithniú agus Taighde
	· Comhaontaigh aidhmeanna don bheartas nua.
· Déan an reachtaíocht (An tAcht um Shábháilteacht, Sláinte agus Leas ag an Obair, 2005 agus Rialacháin Ginearálta 2007), ciorcláin agus treoirlínte a scrúdú 
· Féach Lámhleabhar Bhaill an Bhoird Bhainistíochta (CPSMA) 2007
· Déan athbhreithniú ar nósanna imeachta reatha sábháilteachta sa scoil
· Seiceáil nósanna imeachta scoileanna eile
· Féach ar pholasaithe/nósanna imeachta eile a mbeadh tionchar acu ar an Ráiteas Sábháilteachta – Tionóil agus Scaoileadh, Riaradh leigheas, Timpistí agus breoiteachtaí, Cosaint Leanaí, Cód Iompair, Clárú – Riochtaí Leighis, Gníomhaíochtaí seach-churaclaim, Druil dóiteáin, Coimeád Cúntas, Riachtanais Speisialta, Úsáid Substaintí, Feitheoireacht, Turasanna, Ábhair churaclaim a bhfuil an tsábháilteacht tábhachtach dóibh – bróga reatha do Chorpoideachas, úsáid siosúir/sceanna ceardaíochta sna hAmharc-Ealaíona... 7rl.

	2. Comhairliúchán 
	· Téigh i mbun comhairliúcháin leis an bhfoireann, le tuismitheoirí agus leis an mBord Bainistíochta.

	3. Ullmhúcháin de bheartas dréachta
	· Beidh tionchar ag comhthéacs gach scoile (foirgnimh, timpeallacht, pearsanra, acmhainní ar fáil, acmhainn stórála, etc.) ar na nósanna imeachta a nglacfar leo.

	4. Dáileadh
	· Scaip an dréachtpholasaí orthu siúd lena mbaineann sé, déan comhairliúchán le baill phobal na scoile agus leasaigh é más gá.

	5. Daingniú agus Cumarsáid
	· Daingníonn an Bord Bainistíochta an polasaí agus cuireann sé an polasaí daingnithe in iúl do bhaill phobal na scoile. Déantar socraithe chun an polasaí a  scaipeadh ar gach ball nua foirne agus don pholasaí a chur in iúl dóibh. Cuirtear an ráiteas Sláinte agus Sábháilteachta ar taispeáint sa scoil.
· An polasaí daingnithe a chur in iúl do bhaill eile de phobal na scoile.


Leideanna chun tacú le hUllmhú Polasaí Sláinte & Sábháilteachta
Teideal
Sláinte agus Sábháilteachta
Ráiteas Tosaigh
Luaigh conas agus cathain a cuireadh an ráiteas le chéile agus cé a bhí rannpháirteach.
Réasúnaíocht
Is ceanglas dlíthiúil é faoin Acht um Shábháilteacht, Sláinte agus Leas ag an Obair, 2005, ar gach fostóir, i gcomhar leis na fostaithe, Ráiteas Sláinte agus Sábháilteachta a ullmhú. Léiríonn sé tiomantas an Bhoird Bhainistíochta do shláinte agus sábháilteacht, agus sonraíonn sé an bealach, an t-eagrú agus na hacmhainní atá riachtanach chun caighdeáin sláinte agus sábháilteachta a chothabháil agus a athbhreithniú.
Ní mór don Bhord Bainistíochta a chlár sláinte agus sábháilteachta a bhreacadh síos agus a chur ar fáil do gach fostaí, do sholáthróirí seachtracha seirbhíse agus do Chigirí an Údaráis Sláinte agus Sábháilteachta. Ní mór don Bhord Bainistíochta a ról maidir le ‘dualgas cúraim' sa scoil a mheas freisin, agus ní mór dó sin a bheith mar chuid lárnach d'aon pholaaí Sláinte agus Sábháilteachta.
Gaolmhaireacht le spiorad sainiúil na scoile
Ceangal an polasaí le timpeallacht shábháilte agus shláintiúil a chruthú do gach ball de phobal na scoile.
Aidhmeanna
Luaigh a bhfuil sé i gceist ag an scoil a bhaint amach go hidéalach leis an ráiteas seo:
· timpeallacht scoile shábháilte agus shláintiúil a chruthú trí ghuaiseacha agus na rioscaí a bhaineann leo a aithint, agus a chosc agus trí aghaidh a thabhairt orthu
· cinntiú go dtuigtear dualgas cúraim na scoile i leith daltaí
· an pobal scoile a chosaint ó thimpistí ag an ionad oibre agus drochshláinte ag an obair
· cur síos a dhéanamh ar nósanna imeachta agus cleachtais atá i bhfeidhm chun córais shábháilte oibre a chinntiú
· déanamh de réir na reachtaíochta sláinte agus sábháilteachta ábhartha uile (chomh fada agus is indéanta go réasúnta) lena n-áirítear na réimsí seo a leanas
· Ionad oibre sábháilte a chur ar fáil do na fostaithe uile – múinteoirí, cúntóirí riachtanas speisialta, rúnaí,  airíoch &rl.
· Cinntiú go bhfuil na fostaithe inniúil agus go mbainfidh siad úsáid as cleachtais shábháilte oibre
· Bealaí sábháilte isteach agus amach
· Láimhseáil agus úsáid shábháilte substaintí agus trealamh guaiseach
· Trealamh sábháilte lena n-áirítear cothabháil agus úsáid cosaintí cuí
· Trealamh cuí féinchosanta a chur ar fáil
Treoirlínte
Is cuid lárnach den polasaí é ráiteas Sláinte & Sábháilteachta a ullmhú agus a chur ar taispeáint.

Tá ráitis pro forma curtha ar fáil ag an Údarás Sláinte & Sábháilteachta agus ag an INTO ar féidir le scoileanna iad a úsáid agus a ráitis féin á scríobh acu. Ní mór don ráiteas an scoil a ainmniú agus sonraí bainteacha a lua.
Cuir tús le ráiteas do scoile trí fhreagrachtaí an Bhoird Bhainistíochta mar fhostóir agus freagrachtaí fhostaithe na scoile a liostú.  Cuir róil an Ionadaí Shábháilteachta agus an duine/na daoine inniúla a cheapann an Bord (cosúil le ‘Oifigeach Sábháilte’ ó reachtaíocht a bhí ann cheana) san áireamh. 

Freagrachtaí an fhostóra – an Bord Bainistíochta (Féach Solas, Nollaig 2005):
· Ionad oibre atá sábháilte a chur ar fáil agus a chothabháil agus an rud céanna a dhéanamh don mheaisínre agus trealamh uile etc.
· Gníomhaíochtaí oibre a bhainistiú chun sábháilteacht, sláinte agus leas fostaithe a chinntiú
· Cinntiú go ndéantar rioscaí a mheas agus go bhfaightear réidh le guaiseacha nó go n-íoslaghdaítear iad a mhéid is indéanta go réasúnta
· Ráiteas sábháilteachta a ullmhú agus é a thabhairt chun dáta go rialta, go háirithe nuair a tharlaíonn athruithe suntasacha nó nuair nach mbíonn an measúnú riosca bailí níos mó
· Saoráidí leasa maithe a chur ar fáil agus a chothabháil d'fhostaithe
· Nósanna imeachta a ullmhú agus a thabhairt cothrom le dáta chun déileáil le héigeandáil agus na nósanna imeachta sin a chur in iúl do na fostaithe
· Duine inniúil a cheapadh chun maoirseacht a dhéanamh ar fheidhmeanna an Bhoird maidir le Sláinte & Sábháilteacht
· Oiliúint agus eolas a chur ar fáil d’oibrithe i bhformáid agus teanga chuí, lena n-áirítear oiliúint nuair a thosaíonn siad ag an obair
· Timpistí dáiríre a thuairisciú don Údarás Sláinte agus Sábháilteachta
· Comhchomhairle bhliantúil a dhéanamh leis na fostaithe agus faisnéis a thabhairt dóibh maidir le sábháilteacht, sláinte agus leas
· Éileamh ar fhostóirí a chuireann seirbhísí ar conradh ar fáil ráiteas sábháilteachta suas chun dáta a choinneáil (e.g. péintéirí, lucht glantachaín ar conradh, cuideachtaí bus...)
Freagrachtaí na bhfostaithe:
Baineann sláinte agus sábháilteacht le gach aon duine. Mar oibrí tá dualgais dhlíthiúla agat atá deartha chun tú féin agus na daoine a n-oibríonn tú leo a chosaint (Solas, Nollaig 2005). 

Áirítear ar na freagrachtaí: 

· Gan a bheith faoi thionchar ól mheisciúil a mhéid a chuireann sé isteach ar do shábháilteacht féin nó sábháilteacht do chomhghleacaithe.  Glacadh le tástálacha le haghaidh ól méisciúil de réir mar a ghlactar agus nuair a ghlactar le rialacháin a shonraíonn nósanna imeachta tástála 

· Comhoibriú le fostóir nó daoine eile chun a chinntiú go gcuirtear an dlí um Shláinte agus Sabháilteacht i bhfeidhm

· Gan aon iompar mícheart a dhéanamh a chuirfidh tú féin nó aon duine eile i mbaol
· Freastal ar oiliúint Sláinte agus Sábháilteachta agus aon trealamh ag an obair a úsáid i gceart
· Úsáid a bhaint as na héadaí agus an trealamh cosanta a chuirtear ar fáil
· Aon chleachtas nó coinníoll dainséarach a bhfuil tú ar an eolas faoi a thuairisciú do dhuine cuí
· Gan chur isteach ar aon trealamh sábháilteachta ag d’ionad oibre agus gan é a mhí-úsáid
· Má tá aon ghalar nó breoiteacht ort a mbaineann riosca méadaithe leis, é a rá le d’fhostóir.
Teidlíochtaí ionadaí sábháilteachta (Alt 25 An tAcht um Shábháilteacht, Sláinte & Leas ag an Obair 2005):
Tá an ceart ag an ionadaí sábháilteachta:
· Ionadaíocht a dhéanamh ar fhostaithe ag an ionad oibre i gcomhairle leis an bhfostóir ar ábhair a bhaineann le sláinte agus sábháilteacht 
· Iniúchadh a dhéanamh ar an ionad oibre ar sceideal comhaontaithe leis an bhfostóir nó láithreach má tharlaíonn aon timpist, eachtra dainséarach nó dainséar nó riosca láithreach do shábháilteacht, sláinte agus leas aon duine
· Oiliúint chuí a fháil
· Iniúchadh a dhéanamh ar thimpistí agus eachtraí dainséaracha
· Iniúchadh a dhéanamh ar ghearáin déanta ag fostaithe
· Bheith in éineacht le cigire atá ag déanamh iniúchta ag an ionad oibre
· Ionadaíocht a dhéanamh leis an bhfostóir ar ábhair a bhaineann le sábháilteacht, sláinte agus leas
· Ionadaíocht a dhéanamh le cigire agus faisnéis a fháil uaidh/uaithi
· Comhchomhairle agus idirchaidreamh a dhéanamh le hionadaithe sábháilteachta eile atá ag tabhairt faoin rud céanna 
Measúnú Riosca a Dhéanamh
Gach bliain, ní mór don Bhord Bainistíochta measúnú riosca a dhéanamh, chun guaiseacha a aithint, na rioscaí a mheasúnú agus na gníomhartha atá riachtanach chun fáil réidh leo nó chun iad a íoslaghdú a shonrú. D’fhéadfadh guaiseacha fisiciúla, sláintiúla, bitheolaíocha, ceimiceacha agus daonna a bheith i gceist leis na guaiseacha sin. Cabhróidh úsáid an chreatlaigh HSA thíos le taifeadadh an phróisis uile. 

D’fhéadfadh an eiseamláir seo a leanas a bheith úsáideach. Tá cóip bhán san áireamh in Aguisín 2.
	Aithint Guaiseacha, Measúnú Riosca agus Gníomh (Gníomhartha) a Rinneadh

	Guaiseacha/

Contúirtí
	Riosca Íseal/

Meánach/
Ard
	Riosca do dhaoine
	Gníomh a Rinneadh
	Dáta
	Duine freagrach

	Urláir le tíleanna sna dorchlaí a bhíonn sleamhain nuair atá siad fliuch 
	Íseal
	Titim
	Mataí curtha sa dorchla agus ag gach doras isteach
	Samhain ‘05
	Airíoch agus Cisteoir an Bhoird Bhainistíochta

	
	
	
	
	
	

	Ábhair ghlantacháin stóráilte faoi dhoirteal an tseomra ranga
	Meánach-Ard
	Ite ag leanaí
	Bogtha go háit stórála eile
	Nollaig ‘05
	Príomhoide agus lucht glantacháin

	
	
	
	
	
	

	Iompar ionsaitheach nó foréigneach ag fostaithe, daltaí nó tuismitheoirí
	Meánach-Ard
	Díobháil choirp nó drochshláinte
	Cód Iompair, Polasaí Frithbhulaíochta, caidrimh dhearfacha foirne,
Nós imeachta gearáin a chur i bhfeidhm (Lámhleabhar CPSMA )
	Meán Fómhair ‘05
	Pobal scoile


Mar chuid den chur chuige ginearálta maidir le sábháilteacht, ní mór polasaithe & cleachtais eile a mbíonn tionchar acu ar shábháilteacht, sláinte agus leas a chur i bhfeidhm agus a chur in iúl d’fhostaithe, do dhaltaí, do thuismitheoirí agus do dhaoine eile a bhíonn ag baint úsáid as an áitreabh.  Tugtar roinnt eiseamláirí thíos. Ní mór monatóireacht a dhéanamh orthu agus iad a thabhairt suas chun dáta go rialta e.g. iniúchadh bliantúil ar shábháilteacht dóiteáin nó iniúchadh ar an timpeallacht scoile (Féach ar na haguisíní).
Ní mór sláinte agus sábháilteacht a mheas nuair atá aon pholasaí/plean á dhearadh e.g. Corpoideachas, Amharcealaíona, Turasanna Scoile etc. Ní mór ár ndualgas cúraim a mheas freisin i ngach réimse agus gné den saol scoile.
Tá ábhair chun tacú le scoileanna agus napolasaithes agus nósanna imeachta sin á ndearadh acu ar fáil ar shuíomh idirlín SDPS www.sdps.ie
Nósanna imeachta chun déileáil le héigeandálaí
· Nósanna imeachta um theagmháil éigeandála
· Conas a thugtar sonraí teagmhála suas chun dáta gach bliain?  Cá gcoinnítear sonraí teagmhála? Cé acu a bhfuil teacht orthu? 

· Cad iad na socruithe atá ann chun teagmháil a dhéanamh le tuismitheoirí/caomhnóirí i gcás éigeandála?
· Nósanna imeachta cleachtais dóiteáin agus aslonnaithe scoile (Féach lgh 45-49 Treoirleabhar maidir le hÁrachas, Sábháilteacht agus Slándáil sa Scoil, Church and General)
· An ndéantar cleachtais dóiteáin ar bhonn rialta? 

· An mbíonn  múinteoirí agus daltaí ar an eolas faoi na pointí tionóil ainmnithe i ndiaidh aslonnú an fhoirgnimh/na bhfoirgneamh?  An mbíonn na pointí tionóil marcáilte go soiléir?
· Cá dtaispeántar na nósanna imeachta aslonnaithe? 

·  Cé chomh minic a dhéanann an scoil athbhreithniú ar na nósanna imeachta sin? 

·  An gcuirtear baill foirne agus daltaí nua ar an eolas faoi na nósanna imeachta sin?x
· Nós Imeachta um Thimpist Dháiríre & Foirm um Thuairisc a Dhéanamh ar Thimpist (Féach Lámhleabhar Bhaill an Bhoird Bhainistíochta CPSMA): 

            Ní mór tuairisc a dhéanamh don HSA i leith nó tárluinti de na cineálacha seo a leanas:
· Timpiste a chúisíonn bás fostaí nó duine féinfhostaithe sa chás gur tharla sé le linn dó nó di a bheith fostaithe
· Timpiste a tharla le linn dó nó di a bheith ag obair agus a chuireann bac ar dhuine fostaithe nó féinfhostaithe gnáthdhualgais a c(h)uid fostaíochta a dhéanamh ar feadh níos mó ná 3 lá féilire gan dáta na timpiste a chur san áireamh
· Timpist a tharlaíonn do dhuine nach n-oibríonn san áit, arna cúiseamh ag gníomhaíocht oibre a chúisíonn bás nó cóireáil leighis
· Polasaí ar eachtra criticiúil – Déan tagairt do ‘Ag Freagairt do Theagmhais Chriticiúla’, ‘Pacáiste Comhairle agus Faisnéise do scoileanna NEPS’
· Cad iad na nósanna imeachta atá ann chun déileáil le teagmhas criticiúil?
· Dúnadh Eisceachtúla
· Cad iad na nósanna imeachta atá ann chun déileáil le dúnadh eisceathtúil?
Saincheisteanna sláinte
· Foirm Chlárúcháin
· An bhfuil cuid ann a ligeann do thuismitheoirí alléirgí/breoiteachtaí an iarrthóra a aithint?
· An míníonn an scoil an chaoi a ndéileáltar le timpistí/breoiteachtaí agus an gharchabhair a d’fhéadfaí a thabhairt?
· Saincheisteanna sláinte ar leith a bhainistiú
·  Conas a chuirtear an fhoireann ar an eolas maidir le saincheisteanna sláinte a bhaineann le daltaí ar leith?                                                                                  

· Riaradh Leigheas – Féach Treoirlínte INTO/ HSA/ Lámhleabhar Bhaill an Bhoird Bhainistíochta CPSMA 

· Cad iad na nósanna imeachta a bhíonn i gceist?
· Breoiteacht nó Gortú
· Cad iad na nósanna imeachta chun déileáil le leanaí a bhíonn breoite nó gortaithe?
Tagairt úsáideach do threoirlínte garchabhrach is ea Guidelines/First Aid Chart na Roinne Sláinte atá le fáil saor in aisce ón Aonad um Chothú Sláinte, Teach Hawkins, Baile Átha Cliath 2.
· Breoiteachtaí agus galair tógálacha, an bhruitíneach dhearg, deilgneach etc: Féach ar ‘Galair tógálacha sa Bhunscoil: Feidhmeannacht na Seirbhíse Sláinte (H.S.E)
· Míolta cinn
· Cad iad na nósanna imeachta a bhíonn i gceist? An gcuirtear litir/fógra abhaile?
· Sláinteachas scoile
· Cad iad na nósanna imeachta a bhíonn i gceist? e.g. úsáid saoráidí níocháin/fáil ar uisce te, gallúnach, tuáillí...
· Glaineacht ghinearálta thimpeallacht na scoile
· Cad iad na nósanna imeachta a bhíonn i bhfeidhm chun a chinntiú go gcoinnítear timpeallacht na scoile glan – seomraí ranga, leithris, clós súgartha, bailiú bruscar,...
· Garchabhair
· An bhfuil ball foirne cáilithe i nGarchabhair? 

· Ar chóir oiliúint sa Gharchabhair a chur ar dhuine sa scoil?
· Ag Ithe go Sláintiúil: déan tagairt do phlean OSPS na scoile nó an Polasaí um Ithe Sláintiúil. 

· Uisce
· An bhfuil uisce óil ar fáil sa scoil don fhoireann agus do na daltaí?
· Éadaí/cosaint
· An mbíonn tuismitheoirí/daltaí ar an eolas faoin ngá le héadaí agus cosaint riachtanach
Saincheisteanna sábháilteachta agus leasa
Daltaí
· Daltaí a Thionóil agus a Scaoileadh
· Cad iad na nósanna imeachta a bhíonn i gceist do thionóil agus scaoileadh daltaí? 

· Cad iad na nósanna imeachta a bhíonn i gceist chun sábháilteacht daltaí ar thailte/thimpeallacht na scoile a chinntiú – páirceáil/trácht/ag teacht ón mbus/cosáin do naíchóistí etc 
· Daltaí ag fágáil áitreabh na scoile i rith an lae scoile e.g. coinne fiaclóra nó dochtúra
· An mbailíonn an tuismitheoir/caomhnóir an dalta ón seomra ranga?
· An mbíonn gá le nóta?
· Feitheoireacht Daltaí: Féach www.allscoil.ie
· Cad iad na nósanna imeachta feitheoireachta a bhíonn ann má tá múinteoir as láthair?
· An mbíonn an clár ama feitheoireachta don chlós súgartha ar taispeáint go soiléir sa seomra foirne? 

· An gcoinnítear an clár ama seo mar chuid de na taifid scoile? Agus cá fhad a choinnítear é?
· Leabhar teagmhas/eachtraí/timpistí
· Cé a scríobhfaidh an tuairisc má tharlaíonn teagmhas/eachtra nó timpiste dháiríre? Cá gcoinnítear an cuntas sin?  

· Cód Iompair agus Frithbhulaíochta: Déan tagairt do pholasaí na scoile ag déileáil le hiompar a chúisíonn riosca do dhaoine eile
· Líomhaintí nó Amhras faoi Mhí-úsáid Leanaí: Déan tagairt do na Treoirlínte um Chosaint Leanaí. Féach freisin Lámhleabhar Bhaill an Bhoird Bhainistíochta CPSMA.  
· Ní mór an Polasaí um Chaomhnú Páistí, a théann leis na Treoirlínte um Chosaint Leanaí, a leanúint i gcás líomhna nó amhrais faoi mhí-úsáid leanaí
· Turasanna/imeachtaí scoile: Déan tagairt do pholasaí na scoile ar thurasanna scoile.
An Fhoireann
· Imréiteach ón nGarda Síochána
·  An ndéanann an scoil seiceáil Gharda sula bhfostaítear duine? 

·  Conas a choinníonn an scoil caighdeán ard maidir lena ‘dualgas cúraim’?
· Caidreamh Dearfach Foirne: Féach ar Ag Obair le Chéile. Nósanna Imeachta agus Polasaí um Chaidreamh Dearfach Foirne. INTO 2000. Ar fáil freisin i Lámhleabhar Bhaill an Bhoird Bhainistíochta CPSMA

· Cad iad na cleachtais a thugann tacaíocht do chaidrimh dhearfacha foirne sa scoil?
· Conas a chuirtear an fhoireann ar an eolas faoi na nósanna imeachta chun aghaidh a thabhairt ar chásanna a bhaineann le bulaíocht/ciapadh daoine fásta, nó chun tús a chur le nós imeachta gearáin? 

· Ionsaithe ar Mhúinteoirí/ar Fhostaithe Scoile: Féach Lámhleabhar Bhaill an Bhoird Bhainistíochta CPSMA
· Cad iad na cleachtais a chruthaíonn agus a chothaíonn cultúr nach nglactar le foréigean ann?
· Má tharlaíonn teagmhas/eachtra, cad iad na nósanna imeachta a bhíonn i gceist?
· An oibríonn fostaithe i dtimpeallacht atá compordach agus sábháilte? An féidir feabhais a dhéanamh e.g. aeráil, solas, scáileáin ríomhaire fhrithdhallta, cathaoireacha, deasca,...
· An bhfuil polasaithe cosanta cuí ann do bhaill foirne atá ag iompar clainne?
· An dtugtar oiliúint maidir le conas trealamh trom a iompar, múchtóirí dóiteáin a úsaid, ...
· An bhfuil trealamh sábháilte cuí ag an airíoch?
· An mbaineann lucht glantacháin úsáid as nósanna imeachta e.g.
· Gan sreanga folúsghlantóirí a fhágáil ag síneadh ar an urlár
· Comharthaí sábháilteachta soiléire – urláir fhliucha.
· An bhfuil eochracha ar fáil laistigh den scoil ar eagla go mbeadh duine faoi ghlas istigh ann?
Trealamh agus ábhair
· An stóráiltear lomairí faiche, druileanna, dréimirí agus aon trealamh eile a bhaineann le cothabháil scoile in áit shábháilte nach bhfuil teacht ag na leanaí air? An gcoinnítear an áit stórála faoi ghlas i rith an lae scoile? Cén duine a bhfuil teacht aige/aici? 

· Cá stóráiltear tuaslagóirí, ceimiceáin, ábhair ghlantacháin etc.?  An gcoinnítear an áit stórála faoi ghlas? Cén duine a bhfuil teacht aige/aici? 

· An stóráiltear ríomhairí, teilifís, teicneolaíochtaí eile go sábháilte? Conas a iompraítear timpeall na scoile iad? An seiceáiltear plocóidí, sreanga etc. ar bhonn rialta?
Critéir Rathúlachta
Sainaithin roinnt táscairí praiticiúla do rathúlacht an bheartais.
Róil agus Freagrachtaí
Ainmnigh na daoine a bhfuil freagrachtaí ar leith orthu as gnéithe den pholasaí agus an tslí a gcomhlíonfaidh siad a ról
· An Bord Bainistíochta
· An tOifigeach Sábháilteachta
· Ionadaí Sábháilteachta
· Gach ball foirne
Dáta don chur i bhfeidhm
Déan cinneadh faoin dáta ar a dtiocfaidh an polasaí i bhfeidhm.
Clár ama don Athbhreithniú
Cén uair a ndéanfar athbhreithniú ar an Ráiteas Sláinte agus Sábháilteachta?
Molann an HSA athbhreithniú a dhéanamh nuair a dhéantar aon athrú ar chleachtais oibre, pearsanra, nuair nach mbíonn cleachtas éifeachtach/dlistineach níos mó, nó faoi stiúir chigire HSA. Molann an HSA athbhreithniú a dhéanamh ar an ráiteas gach bliain ar a laghad.
Daingniú & Cumarsáid
Luaigh an dáta a dhaingnigh an Bord Bainistíochta an polasaí go hoifigiúil. 

Luaigh an chaoi a gcuirfear an Ráiteas Sláinte agus Sábháilteachta in iúl do phobal na scoile.
An Mhír Thagartha
· Treoirlínte maidir le do Ráiteas Sábháilteachta a Ullmhú, HSA
· Treoir ghairid ar an Acht um Shábháilteacht, Sláinte agus Leas ag an Obair 2005 (www.hsa.ie)
· Tuairisc an Choiste Chomhairliúcháin ar an Ráiteas Sláinte & Sábháilteachta do Scoileanna. HSA. Tá formáid Ráitis Shábháilteachta sa tuairisc sin. 

· Lámhleabhar Bhaill an Bhoird Bhainistíochta (CPSMA) 2007
· Lámhleabhar Breise do Bhunscoileanna faoi Bhainistíocht Phrotastúnach An Dara Eagrán lgh 22-27 Ráiteas Sábháilteachta a chur le chéile
· Treoirlínte INTO maidir le Ráiteas Sábháilteachta a chur le chéile
· Treoirleabhar maidir le hÁrachas, Sábháilteacht agus Slándáil sa Scoil. (2002). Church & General lgh 24-32
· An tAcht um Shábháilteacht, Sláinte agus Leas ag an Obair, 2005 (www.hsa.ie)
· “Tuairisc an Choiste Chomhairliúcháin ar Shláinte agus Sábháilteacht i Scoileanna.” An tÚdarás Sláinte agus Sábháilteachta, 10 Plás Uí Ógáin, Baile Átha Cliath 2. Teil.: 01 - 6147000

· Round Hall’s Primary Education Management Manual CD – ROM
· Mahon O. (2002) The Principal’s Legal Handbook.IVEA.Caib.3 Safety, Health & Welfare in School
· Ag Obair le Chéile. Nósanna Imeachta agus Beartais um Chaidreamh Dearfach Foirne. INTO 2000
· Treoirlínte faoi Gharchabhair (Cairt Innéacs) ó na hAonaid Réigiúnacha um Chothú Sláinte
· “Ionfhabhtú ar Scoil”. Lámhleabhar do phearsanra scoile ar fáil ó aonaid réigiúnacha um chothú sláinte ar www.healthpromotion.ie
· Ag Freagairt do Theagmhais Chriticiúla - Pacáiste Comhairle agus Faisnéise do scoileanna ón tSeirbhís Náisiúnta Síceolaíochta Oideachais, Cúirt Frederick, 24-27 Sráid Frederick Thuaidh, Baile Átha Cliath 1
· Solas (CPMSA) Samhain./Mí na Nollag  2006. lch. 3 An tAcht um Shábháilteacht, Sláinte agus Leas ag an Obair, 2005. 

· Employee Assistance Service (EAS) for teachers, VHI Corporate Solutions. www.vhi.ie
· Solas (CPMSA). An t-Earrach 2007, lch 14. Employee Assistance Service for Teachers.

· In Touch, Mí na Nollag 2006, lch 10. Employee Assistance Service for Teachers.

· Solas (CPMSA), Samhradh 2007 lch 19. Supervision of pupils outside official school opening hours- a dilemma.

· Leadership+ , IPPN, Aibreán 2007. lch 16. Health & Safety for Senior Managers

Suímh Idirlín:

	ROE
	www.education.ie

	CPSMA
	www.cpsma.ie

	INTO
	www.into.ie

	IPPN
	www.ippn.ie

	An tÚdarás Sláinte agus Sábháilteachta
	www.hsa.ie/osh

	Allianz Insurance 
	www.allscoil.ie


Recommended Safety Statement Format from Report of the Advisory Committee on Occupational Safety and Health at First and Second Levels in the Education Sector to The Health and Safety Authority.

	FORMAT FOR A SAFETY STATEMENT  FOR SCHOOLS 



	SCHOOL NAME: _________________________ 
	NAME / TEL OF: 

	DOCTOR:
    _________________________ 

	ADDRESS: 
​​​​​​​___________________________ 
	Hospital / Ambulance
_________________________ 

	   ________________________________________ 
	Fire Brigade 
_________________________ 

	   ________________________________________ 
	Safety Officer 
_________________________ 

	   ________________________________________ 
	Safety Representative 
_________________________ 

	SCHOOL TYPE: __________________________ 


	Person responsible for 
First Aid: 
_________________________ 

	This Safety Statement is aimed at protecting our employees from workplace accidents and ill health at work. It is our programme in writing to manage health and safety. The Safety Statement is available to our employees, outside services providers and Inspectors of the Health and Safety Authority. We will update it as necessary and it will be reviewed at least once a year. In particular we undertake, so far as is reasonably practicable, to comply with all relevant health and safety legislation to include the following areas: 

· Provision of a safe workplace 
· Safe access and egress routes 
· Safe handling and use of laboratory chemicals 
· Safe equipment including maintenance and use of appropriate guards 
· Provision of appropriate personal protective equipment. 
Signed: ____________________________________ Date: ___________________________ 
Manager/Chairperson Board of Management 

Name of Deputy (in absence of above): _______________________________________________ 
Employees are reminded of their responsibilities under the 1989 Safety, Health and Welfare at Work Act 
· to take reasonable care for their own safety, health and welfare and that of others. 
· to make proper use of all machinery, tools, substances etc. 
· to make proper use of personal protective equipment. 


	Aithint Guaiseacha, Measúnú Riosca agus Gníomh (Gníomhartha) a Rinneadh

	Contúirtí
	Riosca Íseal/Meánach/
Ard
	Riosca do dhaoine
	Gníomh a Rinneadh
	Dáta
	Duine freagrach

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Iniúchadh Scoile Bliantúil
A. Sábháilteacht Dóiteáin.  Taifead Scoile don Scoilbhliain ______________________
	








  Cleachtas Dóiteáin

	Trealamh Dóiteáin

	Dáta an Chleachtais Dóiteáin
	Breathnuithe
	Réimsí a aithníodh ar gá feabhas a dhéanamh orthu an chéad uair eile
	Dáta
a Seiceáladh
	Feabhsaithe a rinneadh & dáta
	Breathnuithe

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Iniúchadh Scoile Bliantúil
B. Timpeallacht na scoile Taifead Scoile don Scoilbhliain ______________________
	Dáta
	Damáiste/Guais Aitheanta

Contúirtí Aitheanta
	Áit sa scoil
	Tuairiscithe do...
Dáta
	Gníomh a Rinneadh
	Costais/Breathnuithe etc agus an tsábháilteacht á cothabháil

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Tuairisc ar Thimpistí i dtimpeallacht na scoile
(Do Thaifid Inmheánacha na Scoile)
Ainm:  ________________________________________  

 Rang: _______________
Dáta na Timpiste:  ________________________________  
Am na timpiste:  ______________________
Áit na Timpiste:  _____________________________________________________________________
Baill foirne le dualgais feitheoreachta nuair a tharla an timpiste:  _____________________________________________
Faisnéis maidir le coinníollacha na timpiste:  __________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
Finné 1___________________________________     



Finné 2___________________________________
Aon fhaisnéis bhreise:  ___________________________________________________________________________________________________________________________________________________________________________________________________________________________________________________________________________________________________________________________________________________
Gníomh a Rinneadh:  ____________________________________________________________________________________________
_________________________________________________________________________________________________________________________________________________________________________________________________________________________________________________________________________________________________________________________________

Síniú:  ______________________________________________   
Dáta:  _______________________

(TABHAIR FAOI DEARA: De réir an dlí, ní mór an tÚdarás Sláinte & Sábháilteachta a chur ar an eolas nuair a chúisíonn timpiste bás nó nuair a chuireann sé bac ar dhuine fostaithe obair ar feadh níos mó ná 3 lá.  Mínítear é sin go mion i Lámhleabhar CPSMA agus tá foirm thuairiscithe chaighdeánach leis. Ní mór cuideachta árachais na scoile a chur ar an eolas faoi thimpistí dáiríre a tharlaíonn sa scoil nó le linn gníomhaíochtaí a bhaineann leis an scoil.) 

